
Pagbabago sa Klima:

Dahilan, Epekto at mga

Posibleng Tugon ng
Agrikulturang Asyano

Ang mapangwasak nating pamumuhay
ay nagdudulot ng krisis  -ekolohohikal sa
ating buong planeta. Nilalagay nito sa
peligro ang hinaharap ng ating planeta.
Tayo ang may kagagawan nito, at nasa
atin ang kapangyarihan upang ito'y tu-
gunan, kung gugustuhin lang natin. Ang
mga magsasaka, mangingisda, at mga
katutubo ang mas maaapektuhan nito
ngunit may natatangi rin silang papel sa
pagtugon. Ang kailangan nila upang
mabuhay -ay siya ring kailangan ng
planetang ito upang manatili: likas -kaya
at mapag -alaga sa kapaligirang
kaparaanan sa pagsasaka.

Ano ang pagbabago sa klima?

Ang Pagbabago sa klima (climate change)
ay anumang pagbabago sa panahon, na
tuwiran o di -tuwirang epekto ng mga
gawain nating tao na nagpapabago sa
komposisyon ng hangin sa daigdig dagdag
sa natural na pabagu -bago ng klima sa
isang yugto ng panahon. Tinatawag din
itong pag -init ng mundo o glabal warming.

Tumaas ng .74 degrees C ang pangkala-
hatang temperatura ng ating planeta mula

sa pagtatapos ng 1800. Inaasahan itong
tataas pa ng 1.8 C hanggang 4 C sa taong
2100 -isang mabilis na pagbabago -kung
wala tayong gagawin. Kung ang pinakama-
babang prediksyon ang mangyari - ito parin
ang magiging pinakamabilis na pagtaas ng
temperatura sa loob ng nagdaang 10,000
taon. (UNFCC, Feeling the Heat:2008)

Makikita ang pagbabago sa Klima sa mga
sumusunod: (1) pag ~-init ng mundo -ang
pagkatunaw ng mga yelo sa lupa (glaciers)

at dagat (polar caps); (2) matitinding pana-

hon- mahabang tagtuyot, malalakas na
bagyo; at (3) pagbabago sa ihip ng pana-

hon at pag -ulan. (Dano:2008)

Ano ang mga dahilan ng
pagbabago sa klima?

Tanggap ng komunidad ng mga siyentipiko

na may pagbabago sa klima at 90% sa
kanila ang umaamin na ito ay bunga ng
gawain nating mga tao. Sinasabi nila na ito

ay resulta ng mga usok (greenhouse gases -
GHG) na ating ibinuga 30 taon na ang
nakararaan.

Kasama sa mga usok (greenhouse gases)
na ito ang carbon dioxide (C02), methane
(CH4), nitrous oxide (N20) at iba pang gas
na nalilikha ng mga prosesong industriyal -
ang patuloy na pagsunog ng langis, gaso-
lina at uling, ang pagputol ng mga puno, at
iba pang nakagawiang paraan sa agrikul-
tura. Ang mga gas na ito ay kailangan ng
daigdig upang manatili ang buhay. Kung
wala sila, magiging sobrang lamig at walang
mabubuhay sa planeta natin. Ngunit kapag
sumobra naman, paiinitin nito ang klima, at
babaguhin ang ating panahon.

Ang tatlong pangunahing nagdudulot ng so-

brang greenhouse gases ay pagsunog ng
mga panggatong mula sa fossils, ang pag-

gamit natin ng lupa, at agrikultura.

Ang pagsasakang labis ang paggamit ng
enerhiya at kemikal ang nagbunsod sa pag-
dami ng usok na ating ibinubuga sa kalawa-
kan -lalo na dahil sa paggamit natin ng pes-
tisidyo at abono, paghahawan ng mga ka-
dawagan, pagkawala ng taba ng lupa at ng
malawakang pag -aalaga ng mga hayop.
Ang kabuuang kontribusyon ng agrikultura

sa pag -init ng mundo, kasama na ang pag
hawan ng mga gubat upang gawing tani-
man, at iba pang paggamit ng mga lupain
ay umaabot sa bandang 17 -32% ng lahat
ng mga usok na binuga natin sa kalawakan.
At ang pinakamalala rito ay ang ating
sobrang gamit ng abono. Ang sobrang
paggamit ng abono ay nagbubuga ng sobra
-sobrang nitrous oxide (N20), na 300 ulit na
mas malakas ang epekto kaysa sa carbon
dioxide sa pagbabago ng klima.
(Greenpeace:2008)

Gumagamit din ng panggatong mula sa
fossil upang lumikha ng mga abono at
pestisidyo. Ang ibat ibang ani at
produktong agrikultura ay iniluluwas sa
pamamagitan din ng mga sasakyang
panlupa at pandagat na gumagamit ng
langis. Patuloy na ginagawang pang
komersyo, industriya at pabahay ang mga
lupain na gumagamit naman ng langis
upang patakbuhin ang mga pabrika, opisina
at kabahayan. Samantala, habang
nababawasan ang mga lupang pansaka,
nangangahulugan ito hg mas kaunting lupa
para sa pagkain, na maaaring magbunga ng
krisis sa pagkain.

Anu -ano ang mg a
pangunahing epekto ng
pagbabago sa klima?

Bantad tayo sa epekto ng pagbabago sa
klima, kahit hindi tayo masyadong maalam
sa agham nito. Madalas ha nating
maranasan ang matinding mga panahon,
tulad ng tagtuyot, sobrang ulan, init na
nakamamatay, mas malalaks na bagyo, at
iba pa. Nangatutunaw ang mga yelo sa lupa
(glaciers) at sa dagat (ice caps) na
nagpapataaas sa dagat. Paglikas o
pagkawala ng ilang mga hayop at tanim ay
bunga ng mga pagbabago sa mga pisikal na
proseso ng mga species at buhay
komunidad.

Tinatayang patuloy na tataas ang
temperatura ng daigdig sa susunod na 100
taon, nang mas mataas sa itinaas nito sa
nagdaang 100 taon. Dadalas ang mga
matitinding panahon. At ang tubig - dagat
ay patuloy na tataas. Mas marami at mas
matitinding bagyo ang maglalagay sa
panganib sa mga taong nakatira sa mga
baybayin. At tinatayang lalong liliit ang ani

sa mga tropikal at sub -tropical na mga
lugar na magdudulot ng krisis sa pagkain.
Bababa ang dami at kalidad ng ating mga
tubig -inumin dahil sa pagsapi ng tubig alat
mula sa dagat. Karamihan sa mga
nanganganib na mawalang species ay
tuluyang maglalaho habang lalong magiging
mapamuksa at kakalat ang mga sakit tulad

ng malaria. (UFCC, Feeling the Heat:2008)

Sa ganito, ang pangamba sa pandaigdigang
seguridad sa pagkain at kasapatan ay di
malayo, kasama pa ang pagkawasak ng
mga kultura at tradisyon, na siyang
pinakanakakatakot na ibubunga nito.

Anu -ano ang epekto sa
agrikultura ng pagbabago sa
klima?

Sa agrikultura, may epekto ang pagbabago
sa klima sa (1) pagtubo ng mga halaman at
micro -organismo; (2) mas mataas na tem-
peratura sa mga sistema ng pagtatanim;
(3) tubig; (4) kaibahan ng init at lamig; (5)
taba at pagka -anod ng mga lupa; (6) peste
at sakit ng mga tanim; (7) pagtaas ng tubig
-dagat. At ang mga epekto dito ay lalong
lalala dahil sa mga problema ng kapaligiran,
populasyon at kahirapan. Dabhil sa pagka-
wasak ng kapaligiran, ang kalikasan ay
lalong magiging madaling maapektuhan ng
pagbabago sa klima.

Epekto sa pagtubo ng mga halaman

Di masyadong naaapektuhan ng sobrang
CO2 sa hangin ang tubo, mais at sorghum
ngunit napakasensitibo naman dito ang
palay, trigo, at soybeans. May mga di pa
alam na epekto ito sa mismong pagtubo ng

organismo.

Epekto ng mas mataas na tempera-
tura

Ang mainit na temperatura ay magpapaba-

go ng panahon ng pagtatanim at pag -ani sa
iba't ibang rehiyon at sa iba't ibang taas ng

mga lupaing agrikultural. Lalalawak ang
taniman sa mas matataas na lugar ngunit

mas bawas ang ani dahil sa hindi gaanong
mataba ang lupa. May epekto rin ito sa
pagtubo ng halaman at sa ani.

Tubig

Ang pagkatuyo ng hangin dahil sa
pagbabago sa pag -ulan at ang pagkahigop
nito sa kalawakan ay nakasasama sa
pagtubo ng mga halaman. Lalong kailangan
ang mas maraming tubig sa irigasyon,
kayat lalong tataas ang kumpetisyon sa
yamang -tubig. Sa kasalukuyan, sa asya,
77% ng tubig tabang ang ginagamit ng
agrikultura. Lalong mangangailangan ng
budget para sa mga impra  -strukturang
pang -irigasyon. Habang sa kabilang banda,
ang mas mabilis na pagsipsip sa tubig ng
hangin ay magpapa -alat sa ating tubig.

Paiba -ibang klima

Guguluhin ang produksyon sa pagkain ng
matitinding kundisyon ng panahon. Ang
pagtaas ng temperatura ay makasasama sa
pagtubo ng mga halaman, lalo na sa palay,
na itinatanim sa mga rehiyong mainit na.

mga halaman pati na sa mga micro -

Ang nagtatagal na tagtuyot ay lalo pang
magbabawas sa suplay ng ating tubig.

Taba ng Lupa at pagka -anod
(erosion) nito

Pabibilisin ng mas mainit na kundisyon ang
pagkabulok ng mga organikong materyales
at ang mga proseso sa lupa na aapekto sa
taba nito. Wala pang kmprehensibong
pagsusuri sa epekto ng pagbabago sa klima
sa pagtubo ng mga microbyo sa lupa.
Kapag wala nang gaanong taba ang lupa,
lalong titindi ang paggamit ng mga abonong
kemikal na makakasama naman sa kalidad
ng lupa at tubig. Magbubunga rin ng mas
mabilis na pag -ikot ng mga pagkain ng
halaman ang mas mainit na kundisyon na
magdagdag uli ng mga usok (greenhouse
gases) tulad ng CO2 at N20O. Ang pagkaipit
ng nitrogen sa lupa ay tataas din kasama
ng limitadong pagkatuyot, na magbubunga
ng mas tuyong lupa na aapekto sa pagtubo
ng mga ugat, upang maging mas mabuway
ang halaman at madaling mabunot ng
malalakas na hangin.

Mga peste at sakit

Dadami ang mga kundisyong magpaparami
sa mga insektong mamemeste sa halaman
dahil sa pag -init, habang mas lalo silang
mabubuhay dahil sa mas mahabang pana-
hon ng tag -init. At dahil sa pagbabago sa
pag-ihip ng hangin, maaaring ikalat ang
mga pesteng ito sa ibang mga lugar. Ang
pagdagsa ng mga bagong peste ay mag-
bubunga ng lalong paggamit ng maraming
pestesidyo.

Pagtaas ng tubig -dagat

Tataas ang tubig -dagat dahil sa pagkalat ng
init sa tubig dagat at sa bahaging pagkatu-
naw ng mga yelo sa tubig at sa lupa.

Ayon sa IPCC, tataas ng mula .1

hanggang .5 metro ang tubig -dagat sa

kalagitnaan ng susunod na siglo.
Masasalanta ang agrikultura nito lalo ang
mga baybaying lugar at karamihan sa mga
bansang -isla nasa baybaying lugar at
karamihan sa mga bansang  -isla.

Sino ang maaapektuhan?

Lahat tayo ay maaapektuhan ng pagbabago
sa klima, ngunit lalo na ang mga mahihirap

na bansa na sa kabalintunaan ay siyang
may pinakakaunting kontribusyon sa
nasabing problema. Kakaunti ang kanilang
binubugang usok bawat tao. (Dano:2008)

Ang napakalaking populasyon sa daigdig,
na karamiha'y mabhirap, ay napakadaling
maapektuhan ng pagbabago sa panahon at
klima. Talagang mas malalala ang epekto
nito sa mga mahihirap na bansa. Sa
pagkakasabi nga ng UNFCCC, "Hindi
magiging pantay ang epekto ng pagbabago
sa klima. Samantalang ang mayayamang
bansa ang pangunahing may kagagawan
nito dahil sa napakaraming usok na
kanilang ibinuga sa kalawakan, ang siyang
mas matinding maaapektuhan ay ang mga
mahihirap na bansa. Wala silang kapasidad
upang harapin at ibsan ang epekto ng mga
baha, tagtuyot, pagkalat ng sakit at mga
krisis sa pagkain at tubig.

Marubdob man nilang naising umunlad,
makikita nilang mas mahirap itong kamtin,
dahil sa pagbabago sa klima. Wala halos
silang gihawa upang mangyari ang
pagbabago sa klima ngunit sila ang mas
maaapektuhan nito. (UNFCC, Feeling the
Heat:2008)

Ang mga kababaihan ay siyang pangunah-
ing mas masamang maaapektuhan nito da-
hil kulang sila ng mga gamit at kapasidad
na umakma at maghanda sa mga matitind-
ing pagbabago sa panahon. Kung susuriin

natin ang problema ng pagbabago sa klima

sa perspektiba ng kababaihan, makikita

nating sila ay pinapaging Ilubos na
maaapektuhan ng mga panganib na dulot
ng nasabing problema. Ngunit sa kabilang
panig, nasa kababaihan din ang mga ka-

sanayan at galing sa pamumuno na Kka-

kailanganin upang maigpawan ng sang-
katauhan ang problemang ito.

Kaya ang pagsasanggalang at pagsusulong
ng lahat ng mga karapatan ng kababaihan

ay napakahalagang sangkap upang harapin
ang problema ng pagbabago sa klima,

upang lalo silang ihanda sa pamumuno na
kung saan napakaraming tao ang umaasa

sa kanila. (Madre: 2008)

Paano naaapektuhan ang mga
maliliit na magsasaka, mga tukoy
na lugar na maaapektuhan, at
paano sila maaapektuhan:

Ka Rene Penas, PAKISAMA,
Pilipinas:

"Nakikita na namin ang epekto ng
pagbabago sa klima sa aming probinsiya
ng Bukidnon. Noong 1980's hanggang
1990's ang unang taniman namin ay
mula Abril hanggang Mayo. Tapos, ang
susunod ay mula Agosto hanggang
Setyembre. Ngunit noong 2000,
nagbago ang panahon ng taniman. Ang
unang taniman ay bandang pagtatapos
ng Mayo hanggang Hunyo, tapos, hindi
na namin alam kung makakapangalawa
pa."

"Mas maiklina ang tag -ulan. Nakakaranas
na ng tagtuyot ang Bukidnon na hindi pa
nangyari noon. Ngayon, lalong lumiliit
ang binhi ng mga niyog, na
nangangahulugan ng mas kaunting ani."

Huang, Tsung i Chi, TDFA, Taiwan:

Naapektuhan ng pagbabago sa
klima ang aming inaangkat na damo sa
Australia. Habang tumataas ang presyo
nito, mas kaunting damo na ang nabibili
namin, kayat mas kaunti ang napapakain
namin, na hagbubunga ng mas mababang
produksyon ng gatas ng mga baka."

Vu Le Y Voan, VNFU, Vietnam:

"Ang mga ilog at baybayin ang ilan sa
mga mas maaapektuhan. Isa ang aming

bansa na Ilubhang naaapektuhan -mga

katlong bahagi ng aming populasyon at
sang -anim na bahagi ng aming lupain ay
maaapektuhan ng pagbabago sa klima."

"Sinisira ng pagbabago sa klima ang
aming mga gamit: ang aming mga bahay,
alagang hayop, at ilang gamit sa
pagsasaka ay laging apektado ng bagyo
at baha."

"Naranasan naming sa Vietham ang
malalakas na bagyo mula Mayo/Hunyo
hanggang Disyembre noong 2007 sa
gitnang rehiyon at bandang timog ng
bansa. Noong 2006, USD 1.2B ang
nawala sa amin dahil sa mga bagyo.
Halos 2 milyong tao ang naapektuhan ng
tagtuyot sa kabundukang bahagi ng
Hilagang -Kanluran ng bansa, at sa
Githang Bulubundukin at mga probinsiya
sa Timog. Ang pagbaha ay nhagiging
normal na sa hilaga at mga Githang
probinsiya. Ang pag -angat ng tubig mula
10 hanggang 85 cm sa pagitan ng 2007
2100 ay magpapalis ng aming lupain sa
mga baybayin na magpapabawas sa
aming produksyon.

Maaari kaming matambad sa isang
krisis sa pagkain. Umabot sa 43% ng
aming buong kita sa agrikultura ang mula
sa aming produksyon sa bigas. Baka
mabawasan ito sa 2008 dahil sa mahabang
taglamig (halos 40 araw). Kapag nagbago
ang klima, sumobrang init o sumobrang
lamig, nababawasan ang aming ani. Noong
2008 nalugi kami ng 400B VND: 5,000
baka ang namatay, 146,150 hektarya ng
katatanim lang na palay ay napalis, at
15,000 ektarya ng mais, mani at soya ang
nabulok, dahil sa sobrang lamig."

Oun Sophal, FNN, Cambodia:

Lalong lalaki ang gastos sa paglaban
sa mga sakit. Bababa ang dami at kalidad
ng produksyon. At ang epekto nito ay mas
kaunting pagkain sa hapag ng bawat
magsasaka."

Khun Prawit Panchareon, SORKOR-
POR, Thailand:

Hindi pa gaanong pinag -uusapan ang
pagbabago sa klima ng mga magsasaka sa
Thailand. Kakaunti ang kaalamn namin
dito. Ngunit nakikita na namin ang mga
pagbabago. Naoobserbahan naming mas
tumitindi ang mga sakit at tagtuyot. Sa
nagdaang 20 taon, naranasan namin ang
grabeng pag -ulan, 2 beses sa Timog at 1
beses sa Hilaga, na umanod sa lupa, at
nakaapekto sa maraming tao at pananim.
Bukod sa ulan, maraming mahahabang
tagtuyot din ang nangyari nitong nagdaang
20 taon. Nitong nagdaang 10 taon,
nagkaroon ng mahabang tagtuyot sa
Timog -Thailand. Nangamatay ang mga
puno ng goma, dahil walang tubig. Matindi
rn ang epekto nito sa mga ilog.
Nalalakaran na naming ngayon ang mga
ilog.

Marso pa lang, ubos na ang tubig
sa ilalim ng lupa, imbes na Mayo, na
dati'y buong taon kaming nakakakuha.
Maraming produkto ang nawala sa mga
nagtatanim ng goma. Ngayon, nag
aagawan na sa tubig pandilig ang mga
nagtatanim ng mga punong
namumunga, hindi katulad noon."

Muhammad Nuruddin, API, Indone-
sia:

"Noong dekada 70 hanggang 90, ang
unang taniman sa Indonesia ay mula
Oktubre hanggang Enero, at ang
ikalawa ay Pebrero hanggang Mayo,
pagkatapos, para sa pagatatanim ng
mais at soya ang Mayo hanggang
Agosto. Ngayon, nag -iba na sa
Kanluran at Silangang parte ng bansa.
Sa kanluran, may sapat na irigasyon;
sa Silangan, madalas tuyot. Ang unang
taniman ngayon ay Enero hanggang
Marso, at ang ikalawa ay Marso
hanggang Hunyo at mula Hunyo
hangang Oktubre, hindi na
nakakapagtanim ang mga magsasaka."

Park, Eui Kyu, KAFF, Korea:

Naapektuhan ang mga nag -aalaga
ng baboy kapag tumataas ang presyo
ng pakain o kung bumabagsak ang
suplay kapag nagbabago ang kundisyon
ng panahon."

(Sinipi mula sa dokumentasyon ng
konsultasyon sa Pagbabago ng Klima

ng AFA sa Cheonan, Timog Korea,
Feb.29 -Marso 2, 2009)

Ano na ang nagagawa?

Bagong problema ang pagbabago sa klima. -
masalimuot, pandaigdigan, at nakaugnay sa
mga malulubhang problema ng kahirapan, di -
pagunlad, at patuloy na paglobo ng populasyon.
(UNFCCC, Feeling the Heat: 2008)

Sa kabila ng mga nakakatakot na mga predik-
syon sa mga epekto ng pagbabago sa klima,
marami tayong maaaring gawin upang mapaba-
gal ang pag -init ng mundo, at matulungan ang
daigdig na maka -akma sa mga pagbabago sa
panahon na mangyayari. Kailangan nating
bawasan ang paggamit ng langis, at sinupin pa

ang paggamit nito. Kailangan ding lumipat sa
paggamit ng mga enerhiyang malinis.
Kailangan ang pagbalikwas sa likas -kayang

agrikultura na tinutukoy ng FAO na "Isang mas
ganap na pamamahala ng produksyon na
umiiwas sa paggamit ng di  -natural na abono,
pestesidyo, at gmo, kaunting kaunti ang
polusyon sa hangin, lupa at tubig, at
sinasamantala ang taba, lusog at produktibidad

ng mga halaman, hayop at tao." (UNFCCC,
Feeling the Heat: 2008)

Ang organikong pagsasaka ay hindi pala -asa sa
panggatong mula sa fossil kundi sa mga yamang

nasa paligid at local, at matipid sa paggamit ng

lahat ng mga yamang kakailanganin. Tinatawag

din ito ng FAO na "makabagong -tradisyunal na
sistema na pinagsasama ang modernong agham

at katutubong karunungan." (1S1S:2007)

Mabhigit isang dekada na nang magsama -sama
ang mga bansa sa isang pandaigdigang tratado -
ang United Nations Framework Convention on
Climate Change -upang simulan ang mga maaar-

ing gawin upang bawasan ang patuloy na pag -
init ng mundo, at gumawa ng paraan sa anu-
mang idudulot ng pagtaaas ng temperatura na

hindi natin maiiwasan. Kailan lang, idinagdag

dito ang Kyoto Protocol na may mga kasunduan

at panuntunang mas may ngipin. Ang unang
panuntunan nito ay nagsimula noong 2008 at
magtatapos sa 2012. Isang bagong patakaran

ang kailangang maibalangkas bago matapos ang

2009 upang tiyaking walang puwang sa pagsa-
sakatuparan nito. (UNFCC, Feeling the
Heat:2008)

Ano na ang nagawa ng AFA hinggil
sa problemang ito?

Aktibo ang AFA sa

pagpapalaganap sa iSYuUng ito.
Sa pamamagitan ng kasapi nitong API sa

Indonesia, nakalahok ang AFA sa
Kumperensiya sa Bali tungkol sa Pagbabago

sa Klima noong Disyembre 2007 na kung

saan ipinahayag niya ang dokumentong

"Asian Farmers Call For Massive Support for

Sustainable, Organic Agriculture”.

usapin ng

Inorganisa rin nito ang isang konsultasyong

pang -rehiyon tungkol sa "China's develop-
ment, Climate change and Asian Realities:

Old Problems, New Challenges for Farmers'
Organizations in Asia" noong Pebrero 28 -
Marso 3, 2008, sa Timog Korea.

e Dinaluhan rin niya ang "Stakeholder Con-
sultation with  Civil Society/Non -
Governmental Organizations" at ang "High -
Level Conference on World Food Security
and the Challenges of Climate Change and
Bioenergy", na inorganisa ng FAO noong
Pebrero at Hunyo 2008, sa Roma, Italya.

e Sa pamamagitan ng Ainoukai, ang kasapi
niya sa Japan, nakalahok ang AFA sa isang
pandaigdigang simposyum hinggil sa Pag-
babago sa Klima na inorganisa ng kilusang
National Change Agriculture, noong Mayo
25,2008 sa Kobe, Japan, na nagsilbing isa
sa mga paghahandang -gawain ng mga
samahang pantao para sa G8 Summit.

¢ Gumagamit at nagsasabuhay ng iba't ibang
porma at anyo ng likas -kayang agrikultura
ang mga kasapi ng AFA tulad ng likas -
pagsasaka, bio -extract, bio -compost, bio -
hormone, paggamit ng local at piling mga
binhi, pestesidyong mula sa halaman, inte-
grated farming, paghahalinhin ng mga
pananim, pag -aalaga ng manok na maka -
kalikasan, pang -lokal na serbisyo ng mga
manggagamot ng hayop, at marami pang
iba. May kanya -kanya ding inisyatibo ang
mga kasapi hg AFA tungkol sa pagtugon sa
problema ng pagbabago ng klima.

Ka Vic Fabe, PAKISAMA,
Philippines:

"Magsagawa ng paghahalinhinan ng pagta-
tanim ng mais at kamoteng kahoy dahil
hindi na mabunga ang pangalawang pagta-
tanim ng mais. Naaaani ang kamoteng ka-
hoy tuwing 10 buwan."

Huang, Shun -Fa, TWADA, Taiwan:

"Nagbibigay ang TWADA ng pagsasanay
teknikal sa mga kasapi sa kung paano ia-
akma ang produksyon, sa kabila ng sobrang
pagbabago sa panahon. Ang mga kasaping
may karanasan ay nagbabahagi ng kanilang
mga nalalaman."

Vu Le Y Voan, VNFU, Vietnam:

Tinatawagan namin ang gobyerno na mag-
bigay ng ayuda tulad ng pagkain at mga
pangangailangan sa pagtatanim pagkatapos

ng anumang sakuna. Kailangang mag-
balangkas ang gobyerno ng mga estratehi-
yang pang -akma at mabawasan ang pag-
kalugi ng mga magsasaka habang patuloy
na itinataguyod ang likas -kayang agrikul-
tura na gumagamit ng teknolohiyang di
nagwawasak sa kapaligiran (likas na pagsa-
saka, IGAP). Dapat ay magbago rin sa
panahon ng pagtatanim. Kailangan ding
paunlarin pa ang sistema ng irigasyon lalo
na sa palay. At panghuli, ang
pagpapaunlad ng mga bagong binhing
isinasa -alangalang ang mga pagbabago sa
klima.

Oun Sophal, FNN, Cambodia:

Ipapalaganap ng FNN ang mga epekto ng
pagbabago sa klima sa aming kasapian.
Hihimukin  namin silang magtanim ng
halaman at puno, magtatag ng mga sentro

ng sakuna, at paunlarin ang mga lutuan
upang mabawasan ang paggamit ng kahoy
bilang panggatong. Isusulong namin ang
likas na pagsasaka. Isinasagawa namin ang
pag-uugnay ng mga magsasaka sa mga
palengkeng nagtitinda ng mga produktong
organiko. Mag -oorganisa kami ng mga
kumperensiya ng mga lider -magsasaka
hinggil sa pagbabago ng klima at hihikayatin

ang mga kasapi na tiyaking maka -akses ng
mga pondo para sa pagharap at pagtugon sa
mga epekto ng pagbabago sa klima.

Khun Prawit Panchareon, SORKOR-
POR, Thailand:

Kasali ang SORKORPOR sa programang
pagtatanim bilang bayad -utang.
Makakatulong ito upang mabawasan ang
epekto ng pagbabago sa klima, at
mababayaran din ng mga magsasaka ang
kanilang utang."

Sinipi mula sa dokumentasyon ng Konsulatsyon sa
Pagbabago sa Klima, na isinagawang AFA sa Cheonan,

Southy Korea, Bebrero 29  -Marso2, 2008)

Ano ang aming panawagan sa
mga gobyerno, sa antas
pambansa at pandaigdigan?

Tinatawagan namin ang mga
pandaigdigang organisasyon na:

Tiyaking ang mga pagsisikap na labanan
ang mga epekto ng pagbabago sa klima ay
tuwirang mabebenipisyuhan ang mga
mahihirap na bansa at ang mga pondong
ilalaan dito ay mabubukasan sa lahat ng
mga may kinalaman dito kasama ang mga
malilit na babae't lalaking magsasaka,
mangingisda at katutubo.

Tinatawagan naming ang mga multi
lateral na mga institusyon tulad ng
ASEAN, FAO, IFAD, ADB at BW na:

a. Suportahan ang mga komunidad sa
kanayunan sa kanilang mga pagsisikap
na labanan o bawasan ang mga epekto
ng pagbabago sa klima, at tiyakin na ang
mga pondo ng (i) Adaptation Fund sa
ilalim ng Kyoto Protocol, (ii) iba pang
programa ng mga multi  -lateral at bi
lateral na institusyon , at (iii) mga iba
pang pondo ng World Bank para dito ay
tutungo sa mga ganitong pagsisikap.

Nananawagan kami sa aming mga
gobyerno na:

a. Bawasan ang epekto ng nakambang
panganib na dulot ng Pagbabago sa
Klima sa mga mahihirap at maliliit na
babae at Ilalaking magsasaka,
mangingisda at katutubo;

e Paunlarin ang mga nakabase -sa-

komunidad na pagharap sa mga sakuna.

Magtatag ng mga sistema ng babala
katuwang ng malawak na kampanya at

edukasyon lalo na sa mga mas
matatamaaan nito;

e suportahan ang mga pagsasaliksik na
tutulong sa mga maliliit na magbubukid
na maka -agapay Ssa mga epekto ng
pagbabago sa klima -mga dapat itanim,

binhi na akma at iba pang mapag -alaga

sa kalikasang kaparaanan sa agrikultura
tiyaking mabisang naikakalat at
naipapaalam ang mga resulta ng mga
pagsasaliksik na ito.

e Magbalangkas ng isang pangkalahatang
estratehiya upang harapin ang problema
ng pagbabago sa klima, na may
konsultasyon sa mga malilit na babae't
lalaking magbubukid.

e Maglaan ng sapat na suportang teknikal

at pananalapi para sa pag -akma at pag -

ibsan sa epekto ng pagbabago sa klima
sa agrikultura tulad ng pagtataas ng
kamulatan tungkol sa isyu, at paghikayat

sa partisipasyon ng marami sa mga
pagkilos upang labanan ito.

b. Gamitin sa pangkalahatan ang mga
kaparaanan ang likas -kayang agrikultura
at likas na pagsasaka at ang paggamit
ng malinis na enerhiya -upang hindi na
lumalala pa ang mga masamang epekto
ng pagbabago sa klima.

e Kilalanin ang papel ng mga malilit na
babae't lalaking magsasaka, manging-
isda at katutubo bilang tagapangalaga
ng ating likas na kayamanan.
mabisang ipatupad ang mga patakarang
gagawad ng akses sa kanila sa lupain,
tubig , dagat at binhi.

e Pangalagaan at ipagtanggol ang isang uri
ng pagsasakang tunay na mag
kalidad ng buhay ng mga malilit na
magbubukid at iligtas sila sa mapanirang
epekto ng pagsasaka at pangingisda ng
mga dambuhalang korporasyon.

e ltaguyod ang paggamit ng likas
pag-unlad at likas na pagsasaka at
bigyang insentibo ang anumang gawaing
nangangalaga sa lupa at mga

kaparaanang pamproduksyon na
gumagalang at nangangalaga sa
kalikasan.

e Magbalangkas ng mga panuntunan sa
patas at likas -kayang produksyon at
kalakalan, upang ma -enganyo ang mga
magsasakang magtanim at mag
mga produktong ligtas, na magbibigay
naman sa kanila ng sapat na kita.

e Magbalangkas ng isang patakaran sa
enerhiya na magsusulong sa paggamit
ng mga malinis na enerhiya kasama ang
init ng araw, tubig, at hangin pati na ang
bio -fuels. Subalit ang paggamit ng bio
fuels ay kailangang isa
maaapektuhan ang suplay ng pagkain,
lalo na ng mga malilit na magbubukid.
Hanggat kakayanin, ilagay sa kamay ng
mga samahan at komunidad ang kontrol,
pamamahala at pangangalakal ng mga
bio -fuels laloa na para sa kanilang local
na pangangailangan.

Itatag at

-aangat sa

-kayang

-ani ng

-alang -alang na di

Ano ang aming panawagan sa
mga kasamang malilit na
magtatanim?

Nananawagan kami sa bawat malilit na
tagalikha na suportahan at gumamit ng

iba't 1ibang paraan ng likas -kayang
agrikultura at teknolohiya.  Naninindigan
ang AFA sa pagsusulong ng isang likas -kaya

at organikong agrikultura at nangangakong
ikakalat ito sa kanyang mga kasapian.
Kasama ng iba pang nagsusulong ng likas
na agrikultura, likas -kayang kaunlaran sa
kanayunan at mapag -alaga -sa-kalikasang
pagtatanim, kapit -bisig tayong lilikha hindi
lamang ng isang mas malamig na mundo,
kundi isang lipunang makatarungan, patas,

at kumakalinga sa mga malilit na babae't
lalaking magsasaka, mangingisda at
katutubo.

Hinihikayat namin ang mga maliliit na
babae't lalaking magsasaka, kapwa in-
dibidwal at mga samahan sa pambansa
at antas -pandaigdigan na:

Igiit sa mga gobyerno nila na matiyak na
ang mga pautang at salaping inilaan sa pag-
sugpo sa mga epekto ng pagbabago sa klima
ay tunay na mapunta sa kanila. Halimbawa,
noong Setyembre 2008, naglaan ang mga
mayayamang bansa ng US$6.1B para sa Cli-
mate Investment Funds -isang pares ng in-
strumento upang magbigay pansamantala sa
mga mahihirap na bansa upang mabawasan
pa ang pagtaas ng usok na binubuga natin, at
upang magsagawa nha rin ng pag -aakma hing-
gil ditto. Pormal na naaprubahan noong Hulyo
1 ng Board of Executive Directors ng World
Bank, na kung saan ang mga unang tatang-
gap ng pondo sa ilalim ng CIF ay iaanunsiyo
sa pagbubukas ng 2009. Ang pondo, na ila-
laan bilang libreng -tulong, o napakamurang
pautang ay pamamahalaan ng mga multilat-
eral development banks at ng grupo ng World
Bank. Ganun din ang dalawang pondo na
nililikha sa ilalim ng Climate Investment
Funds (CIF). Una ay ang Clean Technology

VOLUME 1 NUMBER 1

10



Pagbabago sa Klima: Dahilan, Epekto at mga Posibleng Tugon ng Agrikulturang Asyano

Fund na gagastusin sa mga bansang mahi-
hirap sa pagpapaunlad ng mga teknolohiyang
kakaunti o halos walang usok. Dapat na ang
mga proyekto ay pangmatagalang
makakatipid o makakabawas sa pagbuga ng
mga usok na nagbubunga ng pag -init ng
mundo. lkalawa ay ang Strategic Climate
Fund, na mas malawak ang sakop. Magsisilbi
itong pondo sa lahat ng uri ng pagsisikap at
pagsubok ng mga kaparaanan upang tugunan
nag problemang dulot ng pagbabago sa klima.
Ang unang proyekto sa pondong ito ay pagtu-
long na iangat ang kapasidad ng mga bansang
labanan ang pagbabago sa klima. Inaasahan
ding mababalangkas ang isang Forest Invest-
ment Program at Scaling -up Renewable En-
ergy Program. (World Bank:2008)

Ano ang mga pinakabago at pi-
naka -kilalang kaparaanan upang
umakma at mabawasan ang ma-
samang dulot ng pagbabago sa
klima?

Kasali sa mga pag -aakma na ito ay : (1) pag-
papaunlad ng mga binhi na may panlaban sa
tagtuyot, baha, o mas huling naguuhay sa
pamamagitan ng mga tradisyunal na pagbib-
inhi (2) pagsasalit ng mga pananim (3) pag -
iiba ng panahon sa pagtatanim (4)pagtitipid sa
pamamasa ng lupa sa pamamagitan ng siste-
mang di -pagbubungkal (5) pagsisinop ng
gamit tubig -irigasyon (6) ang paglilipat ng
mga sentro ng taniman (7) pagbabago sa
paglalaan ng pondo, lakas -paggawa at lupa sa
mga di agrikultural na gawain (8) pagbabago

sa kalakalan at palengke (9) paglipat o pag-
likas sa ibang lugar; Kailangang isulong at
itaguyod ang likas na pagsasaka bilang paraan

sa pag -akma at pagbawas sa epektosa ng
pagbabago sa klima. Ang likas na pagsasaka
ay (1) hindi umaasa sa mga kemikal, (2)
gumagamit ng anong mayroon ang lugar; (3)
kayang umasa sa natural na enerhiyang mula

sa biomass; (4) gumagamit ng mga akma at
kayang -gawing teknolohiya at di kailangang
umangkat; (5) nababawasan ang pagsalalay
sa maraming

tubig dahil sa SRI (systematic rice
intensification); (6) nakasandig sa mga
tradisyunal na uri ng mga binhi at hayop; (7)
lumilikha ng kabang -yaman ng mga binhi na
nagsisilbing “"carbon sink"; at (8)
nababawasan ang pagbiyahe sa
pamamagitan ng bentahan ng mga likas na
produkto. (Dano:2008)

KONGKLUSYON

Isa ang pagbabago sa klima sa mga
napakalalang problemang kinakaharap ng
mundo. Di biru-biro ang mga epekto nito
kung di natin masasawata. Ngayon pa
lang, nararanasan na natin ang mga
epekto nito. Ang agrikultura ang
pinakamalalang maaapektuhan nito. Ang
mga malilit na magsasaka naman ang
pinaka-tatamaan nito. Ang pangunahing
nagdulot nito ay ang malalaking industriya
at mga dambuhalang korporasyon sa
agrikultura. Lumagda na ang mga bansa
sa UNFCC at sa Kyoto Protocol upang
mabawasan ang binubuga nating usok sa
kalawakan.

Susi sa pagbawas ng mga usok na ito ay
ang isang likas-kaya, organiko at mapag-
alaga sa kalikasang agrikultura na kon-
trolado at pinamamahalaan ng mga lalaki
at babaeng magsasaka, mangingisda at
katutubo na suportado ng mga pamaha-
laan. Napakarami pang dapat gawin. Na-
pakahalaga ng papel na gagampanan ng
mga magsasaka. Sapagkat ang mga
kailangan nila upang mabuhay-ay siya ring
kailangan ng buong daigdig upang manatili
-mga kaparaanan at uri ng pamumuhay sa
agrikultura na likas-kaya at gumagalang at
nangangalaga sa kalikasan at buong ka-
paligiran.

